
IZBORNA KAMPANJA DO SADA KOSTALA 11,1 MILION KM.
FUNKCIONERI SNSD-A 28 SATI PRIKAZIVANI NA RTRS-U.
BROJNI PRIMJERI INDIREKTNE KUPQVINE GLASOVA

Sarajevo, 1. oktobar 2026. godine - Politicke stranke do sada su potroSile oko 11,1 miliona KM na
bilborde, reklame u medijima (televizija i Stampa), oglase kompanije Meta i predizborne skupove,
pokazuju preliminarni podaci monitoringa koji je proveo Transparency International u BiH. Najvece
iznose, prema tim podacima, potrosio je SNSD (1,8 miliona KM), zatim slijede SDA (1,3 miliona KM),
SDP BiH (1,1 milion KM) i PSS (oko milion KM). Oglasi na bilbordima koStali su oko 6 miliona,
predizborni skupovi 2,8 miliona, dok vrijednost oglasavanja u najve¢im medijima iznosi 1,9 miliona KM.
Dodatno, prema podacima kompanije Meta na online oglase je do sada potro3eno je oko 300.000 KM.

Medutim, ovi podaci nisu konacni i ne ukljuCuju troskove oglaSavanja i predizbornih skupova u finisu
izborne kampanje. Na sve ovo treba dodati joS i brojne emisije i druge promotivne sadrzaje u medijima
koje su imale karakter pla¢ene promocije ali nisu tako oznacene, a njihova vrijednost iznosi gotovo
jedan milion KM. Takode, stranke su ranijih godina prijavljivale znatno manje troSkove od stvarnih
jer nisu mogle opravdati ovolike troSkove legalnim izvorima finansiranja, a po podacima Tl BiH samo
za prosle lokalne izbore prikrile su najmanje 2,6 miliona KM.

Uloga javnih servisa u izbornoj kampanji

Posebnu ulogu odigrali su javni servisi koji su pratili aktuelne zvanicnike u funkcionerskoj kampaniji i
koji su im dali znacajan prostor u informativnim emisijama. lako nisu prikazivani kao kandidati, na tri
javna emitera zabiljezeno je ukupno 2.176 objava koje su svojim sadrzajem ukazivale na promociju
njihovih stavova i politika, a 64% takvih sadrZaja zabiljeZeno je na RTRS-u. Prema mjerenju agencije
koju je angaZzovao Tl BIH, ovaj javni servis je funkcionerima i kandidatima SNSD-a ustupio cak 28 sati
programa, a svi zajedno imali su do sada 1382 pojavljivanja u informativnim emisijama.

Premijer RS, Savo Mini¢, koiji je i kandidat na izborima, prikazan je ¢ak 191 puta, 3to je ukupno trajalo
viSe od 5 sati programa. Njegov protivkandidat Branko Blanusa prikazan je 5 puta u trajanju od 69
sekundi (podatak ne uklju€uje izborne hronike). Zeljka Cvijanovi¢, koja je ponovo kandidat za ¢lanicu
Predsjednistva BiH, do sada je prikazana 101 put kroz 4 sata i 17 minuta programa. Emitovanje izjava
njenog protivkandidata NebojSe Vukanovica, koji je narodni poslanik, na RTRS-u nije zabiljeZzeno od
poCetka kampanje, dok je njen drugi protivkandidat Marinko BoZovi¢ prikazan tri puta, odnosno
ukupno 36 sekundi.

Dosta manje ovakvih objava zabiljeZzeno je na druga dva javna emitera (FTV 26% i BHRT 10%). U
informativi FTV-a najviSe prostora 45% dobili su aktuelni funkcioneri koji su clanovi SDP-a (177
pojavljivanja, ukupno 2 sata i 38 minuta), te NIP-a (77 pojavljivanja, 38 minuta programa) i SDA (ukupno
81 pojavljivanje, 33 minuta programa). BHRT je u manjem broju objava najviSe prostora dao aktuelnim
zvanicnici SDP-a, SDA, NIP-a, SNSD-a i HDZ-a bez znacajnijeg davanja veceg prostora funkcionerima
bilo koje partije. Na ove pojave je, pored uredivacke politike javnih servis, svakako uticala i
funkcionerska kampanja aktuelnih zvani¢nika koji su poveé€ali broj javnih nastupa u izbornoj
kampaniji, a javni emiteri prate i izvjeStavaju o radu institucija.

Funkcionerska kampanja i zloupotreba javnih resursa

U kontekstu funkcionerske kampanje, posmatraci Tl BiH su ispratili 72 dogadaja javnih institucija, a na
77% ovih dogadaja prisutni su bili kandidati na izborima. U 35% slucajeva slale su se politicke
poruke, ali u nekim slucajevima nije bilo sankcija, iako je zakonom zabranjeno vodenje kampanje na
dogadajima finansiranim javnim sredstvima. Jedan od primjera koji je ostao bez sankcije je prijava
Tl BiH zbog promocije kandidata HDZ-a na obiljezavanju akcije ,Maestral u Jajcu. Tl BiH je
problematizovao to Sto je voditelj programa Darijanu Filipovi¢ predstavio kao kandidatkinju HDZ-a,
dok je predsjednik Udruge ,13. Rujan”, koja se finansira iz budZeta i organizuje dogadaj, navodio
poimenicno kandidate ove stranke za razliCite nivoe vlasti.

Posmatradi Tl BIH zabiljezili su u posljednja tri mjeseca preko 2850 primjera koji se mogu okarakterisati
kao koris¢enje javnih resursa za izbornu kampanju. Do sada je CIK-u podneseno 78 prijava koje
obuhvataju 136 razlicitih pojava koje se u najvecoj mjeri odnose na zloupotrebu javnih resursa i
preuranjenu kampanju. CIK je do sada po prijavama Tl BiH izrekao 271.000 KM sankcija politickim
subjektima. Ipak, novZane kazne CIK-a nisu djelovale odvracajuce na klju¢ne aktere, jer su se prekr3aji
ponavljali i postajali uCestaliji kako se priblizavao dan izbora, a nisu uticale ni na promjenu politicke
kulture i percepcije javnosti, jer su izostale kazne za zloupotrebu javnih resursa i vecina ih se svela na
preuranjenu kampanju.

Ovakav pristup ClK-a relativizovao je odgovornost funkcionera, jer su kazne za prijevremeno
vodenje kampanje u javnosti percipirane kao proceduralni prekrsaj i nisu privlacile puno medijske
paznje, dok su skoro potpuno nekaznjeno prolazile zloupotrebe javnih sredstva za politicku promociju
i kupovinu glasova. Prema evidenciji CIK-a od 85 do sada zaprimljenih prijava od razli¢itih subjekata
iskljucivo za zloupotrebu resursa do sada je samo kaZnjen ministar finansija BiH Srdan AmidZic i
to po prijavi Tl BiH. JoS Sest sankcija izreCeno je SNSD-u, PSS-u, BHI, i NPS-u za drZanje politickih
govora na javnim dogadajima i promociju javnih radova na drustvenim mrezama, gdje je CIK vidio
elemente i preuranjene kampanje i zloupotrebe resursa.

Poseban problem je odbijanje CIK-a da sankcioniSe masovne pojave indirektne kupovine glasova
javnim novcem kroz podjelu jednokratnih davanja razlicitim kategorijama gradana. Do sada je Tl BiH

evidentirao preko 78 miliona KM podijeljenih kroz jednokratna davanja razli¢itim kategorijama.
NajceSce se radi o jednokratnim pomodima penzionerima, socijalnim i drugim kategorijama
tempiranim pred izbore. lako postoji zakonska zabrana indirektne kupovine glasova kroz podjelu
jednokratnih davanja (osim redovnih i planiranih davanja), CIK je do sada sve prijave Tl BIH odbacivao
uz navode da se radi o redovnimi ili planiranim davanjima.

Najveci iznos od skoro 47 miliona podijelila je Vlada RS za jednokratnu pomo¢ penzionerima,
studentima i uenicima, iako prvobitnim budzetom to uopste nije bilo planirano. CIK je zakljuCio da
u pomodi penzionerima od 80 i 120 KM nema zloupotrebe javnih resursa, a takvom stavu usprotivila
su se dva ¢lana CIK-a. Jos uvijek se ¢eka odluka o prijavi za podjelu 16 miliona studentima i u¢enicima,
a radi se o novcu koji nije planiran budzetom, nikad se ranije nije isplacivao, a mjera je najavljena iz
sjediSta politicke partije. Slicna pojava pomoci ucenicima zabiljeZzena je i na llidzi, a u€enicima su uz
novC€anu pomoc poslate i Cestitke aktuelnog nacelnika Nermina Muzura, koji je i kandidat na izborima.

Gotovo 60% uocenih zloupotreba odnosilo se na intenziviranje javnih radova u predizbornom
periodu. Vrijednost radova koji su otvoreni ili zapoceli u predizbornom periodu iznosi preko 745
miliona KM, prema brojacu javne potroSnje objavljenom na stranici Transparentno.ba. Evidentirano je
134 primjera nenovcanih pomodi razli¢itim kategorijama biraca i 57 primjera povecanja plata razlicitim
kategorijama. U to spadaju i znacajni rebalansi kantonalnih budZeta kojima su pred izbore vrSena
povecanja plata budzetskim korisnicima Sto je konstatovala i misija ODIHR-a. Tu je i 25 primjera
pla¢enog oglasavanja institucija koje promovisu kandidate.

Znacajno je istadi da CIK kampanju “Srpska te voli” finansiranu iz budZeta nije ocijenio kao zloupotrebu
javnih resursa za kampanju, iako su kroz nju promovisani kandidati SNSD-a i to u informativnim
emisijama RTRS-a, dok su brojni bilbordi zakupljeni u sklopu ove kampanje predstavljali razliCite
budzetske isplate kao zaslugu aktuelne vlasti. CIK je obustavio i postupak zbog stranackih tribina SDA
u osnovnim Skolama u periodu zabranjenog vodenja izborne kampanje, a nije utvrdena ni zloupotreba
javnih resursa kada su se na zvani¢noj stranici Op¢ine Kupres pojavljivali funkcioneri HDZ-a BiH i
poruke same stranke, ponovo zato 3to nije bilo direktnog poziva gradanima da podrze HDZ ili njegove
kandidate.

Dodatno treba istac¢i da su u otkrivanju izbornih nepravilnosti Tl BiH-u znacajno pomogle prijave
gradana koji su putem aplikacije reflektor poslali 111 prijava koje su se odnosile na zloupotrebe javnih
sredstava, pritiske na zaposlene u javhom sektoru, nudenje materijalne koristi u zamjenu za glas i
zloupotrebu djece za politicku promociju.

